Klassiklər niyə Allaha inanmağı önərirlər?! Tanrı geni nədir?! 

  Klassik ədəbiyyatda sufizmdəki “Tövhid” anlayışı demək olar ki, eyni ilə müasir fəlsəfədəki Panteizm məfhumu ilə eynilik təşkil edir. Belə ki, hər iki predimetdə vəhtədül-vicud fikri irəli sürülür. Qeyd etmək lazımdır ki, hər bir dində, fəlsəfədə habelə məzhəblərdə yaradan – Tanrı anlayışı müxtəlif olaraq qəbul edilir. Məsələn; aqnosizm, deizm cərəyanlarındakı Tanrı məsələsi monoteizm dinlərində xüsusən də İslamdakı Allah anlayışı ilə demək olar ki, fərqlidir. Hətta, təktanrılı dinlərdə, həmçinin məzhəblərində belə Allah anlayışı müxtəlif olaraq qəbul edilir. Belə ki, yəhudiliyin Yehovası ilə İslam dininin Allahı mahiyyət etibarı ilə eyni olsa da aralarındakı fərqlər həddən artıq çoxdur. Eyni zamanda İslam dinindəki sufizm məzhəbləri ilə şiəlik(cəfəri fiqhi) arasındakı fərqlərdən biri də Tövhid anlayışıdır. Bu məsələyə misal olaraq biz sufizmdəki Fəna-fənafillah(Allahda yox olma) predmetini, Şiəlikdə isə axirət məfhumunu nümunə verə bilərik. 

Haşiyə:
  Tövhid inancı Allahın tək, yalnız, şəriksiz olduğunu təstiq edən üsuliddinin birinci iman sistemidir. Bu məsələ barədə Qurani-Kərimin İxlas surəsindən kifayət qədər məlumat əldə edə bilirik. Belə ki, ayədə buyrulur :
اللَّهُ الصَّمَدُ
لَمْ يَلِدْ وَلَمْ يُولَدْ
Allah böyükdür, hacətlər qibləsidir, elə bir zatdır ki, həqiqəti bəsitdir – mürəkkəb deyildir və ehtiyacsızdır. Nə bir kəsi doğmuş və nə bir kəsdən doğulmuşdur (Onun ata və oğul olması mümkün deyil). (İxlas surəsi 2-3 cü ayələr) 
Surədən də görüldüyü kimi Allah bəsit və tək varlıqdır. Məsələyə riyazi aspektdən nəzər yetirsək belə bir nəticə əldə edə bilərik. Allah “1”(bir) dir. Ərəb dilində Allahın 99 adından biri “Vahid”dir. Qeyd edək ki, vikinq mifologiyasında əsas Allaha verilən ad “Odin”dir. Hər iki dildəki Allah sözünü (Vahid və Odini) Azərbaycan dilinə tərcümə edəndə “bir” sözünün əmələ gəldiyini müşahidə edirik. 
  Cəbr elmində belə bir qanun vardır ki, 1 rəqəmini özünə vurub və böldükdə, hasil və qismət yenə 1 olaraq qalır. Yəni, 1x1=1, 1÷1=1. Dahi Azərbaycan şairi və filosofu Məhəmməd Füzuli məsələyə öz baxışını sufi-panteist aspektdən bildirmişdir. Belə ki, Füzulinin Mətləül-etiqad əsərində qeyd edir ki, “Vahiddən vahid törəyər”. Biz riyazi məntiqlə Allahı dərk etməyə çalışsaq belə bir nəticə əldə edərik: Allah heçnəyə bölünməz, çünki o birdir, bölünsə belə yenə qismət özü olaraq qalacaqdır. 
  Biz Xətayişünaslıq ənənələrini davam etdirdiyimiz üçün bu tezisimizdə Xətayinin Nəsihətnaməsindən beytlər təhlil edəcəyik.

Sığın fəzli-həqə, ey talibi-rah 
Ki, dоst eşqin özünə eylə həmrah. 
Təvəccöh qıl, təvəccöh оl kərimə, 
Cəmali-ənvəri, zati-qədimə. 
Təvəkkül qapusunda sən müqim оl, 
Təriqi-eşq içində müstəqim оl. 
Təfərrücəhli оl aləmdə sadiq, 
Təhəyyür şö’leyi-didarə aşiq.

  Şeirdə Xətayi gənclərə Allaha inanmağı, Allahla dost olmağı məsləhət görür. Nəsihətnamənin bu hissəsini biz minacat adlandıra bilərik. Çünki klassik ədəbiyyatda əsərlər Allahın tərifi ilə başlayar, peyğəmbər və imamların(və ya xəlifələrin) tərifi ilə davam edərdi. Bu klassik ənənədən önəmli bir sual meydana gəlir.

 Nəyə görə klassiklər gənclərə Allaha iman gətirməyi və müqəddəslərə inanmağı nəsihət edirdilər?!

 İnsan psixologiyası bəzən depressiya halında olduğu zaman insan özü tək qalıb kimdənsə yardım istəyir. Yardım istədiyi varlıq nə onun yaxınları, nə də sevdiyi şəxslərdir. Adətən depressiyada olan şəxslər Allaha dua edərək rahatladıqlarını qeydə edirlər. Müasir elmdə dua anlayışına Kainata göndərilən mənfi enerji və kainatdan alınan müsbət enerji deyilir. Yəni bir yaradana iman gətirməyi insan psixologiyasının özü tələb edir. Qeyd etmək lazımdır ki, Tanrıya inanmaq istəyi psixoloji hislərdən ziyadə, şüurda da təcəlli etmişdir. Belə ki, şüur bir məfhumun nəticəsini bilməsi üçün onun səbəbini araşdırır. Fəlsəfədə bu hadisəyə səbəb-nəticə qanunu deyilir və şüur bu qanuna əsasən belə bir hökm irəli sürür “hərəkət varsa, hərəkət verici qüvvə də vardır*”. Sözügedən hərəkətverici qüvvə Tanrı hesab edilir. Lakin həmin o qüvvənin yeri, məkanı və istiqaməti olmadığı üçün, habelə Nyutonun 3 qanunu o qüvvənin üstündə tətbiq olunmadığı üçün bəhs etdiyimiz qüvvə yəni Allah nə vektorial , nə də skaliyar kəmiyyətdir. 
  2005-ci ildə Amerika Xərçəng İnistutunun professoru Dean Hamer DNT üstündə tədqiqatlar aparmış və elmə məlum olmayan yeni bir gen kəşf etmişdir. Sözügedən genə professor Hamer “Tanrı geni”(VMAT2) adını vermişdir. Dean Hamerin “The God Gene” adlı kitabından çıxış edərək söyləyə bilərik ki, həmin VMAT2 geni vasitəsi ilə insan genetik cəhətdən yaradıcıya ehtiyac duyur. Belə ki, insanın acması yəni qidaya olan ehtiyacı, aşiq olması və bir məşuqa olan ehtiyacı fikrimizcə genlərdən aslıdır. Çünki insanın psixoloji xasiyyətlərinin 90%-i gendən-genə keçir. Ona görə də klassiklər gənclərə yaradıcıya genetik baxımdan ehtiyac duyduqları üçün Allaha inanmağı tövsiyyə edirdilər. Digər müqəddəs şəxslərə(peyğəmbər və imamlara) və dinə(İslama) inanmağın səbəbi isə Allahı tanımaqdır. Alman filosofu İmmanuel Kantın da qeyd etdiyi kimi “Din Tanrını tanımaq üçün yeganə vasitədir”. Çünki Allah özü mücərrəd varlıq olduğu üçün insanlara özünü bilavasitə təqdim etmir. Ona görə ki, insan təfəkkürü Allahı bütöv formada bilavasitə qəbul edə biləcək səviyyədə deyil. Fikrimizcə, Allah Maidə surəsi 35-ci ayəni sözügedən məsələ üçün nazil etmişdir. 

يَا أَيُّهَا الَّذِينَ آمَنُوا اتَّقُوا اللَّهَ وَابْتَغُوا إِلَيْهِ الْوَسِيلَةَ وَجَاهِدُوا فِي سَبِيلِهِ لَعَلَّكُمْ تُفْلِحُونَ

Ey iman gətirənlər, Allahdan qorxun, Ona (yaxınlaşmaq üçün dərgahına yaxın olanlardan və saleh əməllərdən Ona) tərəf vasitə axtarın və Onun yolunda cihad edin, bəlkə nicat tapdınız.


İnsan təfəkkürünün həzm edə bilmə qabiliyyətinə nisbətən Allah özünü insanlara tanıtmaq üçün dinlər və peyğəmbərlər göndərmişdir. Ələxsus, Allah insanlara özünü tanıtmaq üçün peyğəmbərlər göndərirsə, məntiq elminə nəzərən deyə bilərik ki, insan da peyğəmbər vasitəsi ilə Allaha dua edə bilər. Qeyd etdiyimiz kimi Allah insanların təfəkkürünə uyğun formada özünü təqdim edib, onları ibadətə sövq edir. Bu məsələdə qeyd ediləsi vacib iki məqam var. Birincisi insanın ibadət etməsinin səbəbi öz nəfsani istəklərini tərk edib kamil əxlaqa yiyələnməsidir. Çünki, əxlaqla nəfs ziddiyyət təşkil edir, ibadət isə nəfsə hökm edir, deməli ibadət özü əxlaqı kamilləşdirir. İkinci məsələ isə Allahın özünü insanların təfəkkürünün qəbuletmə qabiliyyətinə görə təqdim etməsidir. Belə ki, Allah insanlara doğru yolu göstərmək üçün Suxruf vərəqləri, Tövrat, İncil və Qurani-Kərim göndərmişdir. Bu kitabların göndərilmə tarixləri və göndərilmə sırası bir xətt üzərindədir. Çünki hər bir qövmün müəyyən fikir tutumu vardır. Bu fikir tutumlarına uyğun formada müqəddəs kitablar göndərilir. Yəni, Tövratın yerinə Qurani – Kərim göndərilsəydi həmin o qövm heçbir məsələni anlaya bilməzdi. Məsələni sadə dildə izah etsək; yəni ki, orta məktəb şagirdi akademik səviyyəli universitet kitablarını dərk edə biləcək səviyyədə deyil, eyni zamanda universitet tələbəsinin gözünə orta məktəb kitabı oyun-oyuncaq kimi görünəcəkdir. Məhz ona görə də Allah hər qövmün dərk etmə qabiliyyətinə uyğun formada peyğəmbər və kitablar nazil etmişdir. 

Haşiyə :
  Mövzudan kənara çıxaraq önəmli bir məsələni də qeyd edək ki, bir çox klassik filosoflar, habelə qərb alimləri Tanrının dəlilini elmi yol ilə deyil, sırf fəlsəfi yol ilə izahını vermişdilər. Çünki Allah cisim olmadığı üçün o laboratoriya şəraitində təcrübədən keçə bilməz. Onun üçün də Allahın varlığının izahına görə fəlsəfəyə müraciət edilir. İlkin izah üçün “Determinizm”(səbəb-nəticə) qanununa və ilkin səbəb anlayışına müraciət edilir. Belə ki, determinizm qanunu Tanrının izahına qədər keçərlidir, lakin məsələ Tanrıya gəlib çatdıqda o qanun Tanrıda keçmir. Bunun üçün də səbəb-nəticə qanununu yekunlaşdırmaq üçün “ilk səbəb” predimeti irəliyə sürülür. Yəni ilk səbəb, səbəblər səbəbi hesab olunur. Məsələnin sadə dildə izah edək:
 Bildiyimiz kimi fizikada enerjinin alınması üçün müəyyən üsullar vardır. Bu üsullara mexaniki, istilik, atom, su və.s enerjiləri misal verə bilərik. Atom enerjisində mühərrikin fırlanmasının səbəbi, atomdan alınan istilikdir, atomun istilik vermə səbəbi, onun parçalanmasıdır, parçalanmasının səbəbi zəncirvari reaksiyanın həyata keçməsidir, bu reaksiyanın həyata keçməsinin səbəbi insana istilik verməkdir, insana istiliyin verilməsinin səbəbi onun soyuqdan donmamasıdır, insanın soyuqdan donması onun yaradılış fitrətindədir və ən sonda yaradılış fitrətinin belə olmasının səbəbi Allahdır. 
 Qeyd etdiyimiz kimi Tanrı materiya olmadığı üçün determinizm qanunu onda keçmir. Sadecə Allah enerjiyə hərəkət verənin h-ərəkət vericisinin – hərəkət verəni hesab olunur. Qərb filosofları bu yerdə aprior və aposterior üsullardan deyil, dəlil anlayışından istifadə edirlər. Yəni Tanrı özü dəlil olduğu üçün, dəlilin dəlilinə izah yoxdur. 

